
                                                      ք.Մարտունի
Հարկադիր կատարումն ապահովող ծառայության Գեղարքունիքի մարզային բաժնի Մարտունի-Վարդենիս տարածաշրջանի բաժանմունքի հարկադիր կատարող, արդարադատության կապիտան՝ Ա.Ժամխարյանս ուսումնասիրելով 10.10.2014թ վերսկսված թիվ 00071697 կատարողական վարույթի նյութերը.
Պ Ա Ր Զ Ե Ց Ի
 ՀՀ Գեղարքունիքի մարզի ընդհանուր իրավասության դատարանի կողմից 07.09.2012թ-ին տրված թիվ ԳԴ/0303/02/11 կատարողական թերթի համաձայն պետք է Սարա Սևոյանից, Գագիկ Զաքոյանից և Արկադի Հարությունի Սառաջյանից համապարտության կարգով հօգուտ «Ակբա Կրեդիտ Ագրիկոլ բանկ» ՓԲԸ-ի բռնագանձել ընդհանուր առմաբ 1491 ԱՄՆ դոլարին համարժեք ՀՀ դրամ և հաշվարկվող տոկոսներ, ինչպես նաև նախապես վճարված պետական տուրքի գումար 11272 ՀՀ դրամ:  
Կատարողական վարույթի շրջանակներում Հարկադիր կատարումն ապահովող ծառայություն մուտք է եղել ՀՀ Գեղարքունիքի մարզի ընդհանուր իրավասության դատարանի կողմից տրված թիվ ԳԴ/0305/02/13 կատարողական թերթը, համաձայն որի պետք է Գագիկ Ռուբենի Զաքոյանին, Ալիսա Զաքոյանին, Արտյոմ Զաքոյանին, Արմենուհի Զաքոյանին, Արկադի Զաքոյանին և Անի Զաքոյանին համատեղ սեփականության իրավունքով պատկանող Գեղարքունիքի մարզի Վարդենիս համայնքում գտնվող 134.1 քմ բնակելի տունը , գոմ՝ 89.8 քմ, խոհանոցը՝ 67.1 քմ և տնամերձ հողամասը ՝ 0.0922 հա հրապարակային սակարկություններով վաճառել, ստացված գումարը բաշխել վերջիններիս միջև հավասար ՝ 1/6 չափաբաժնով:
Գումարի բռնագանձումը տարածել ՀՀ Գեղարքունիքի մարզի ընդհանուր իրավասության դատարանի կողմից տրված թիվ ԳԴ/0303/02/11 և ԳԴ/0295/02/11 կատարողական թերթերով՝ Գագիկ Ռուբենի Զաքոյանի կողմից իր 1/6-րդ բաժնի դիմաց ստացված գումարի վրա: 

Պահանջատիրոջ թիվ 019-30 և 019-30 գրություններով հայտնվել է , որ պարտապանների պարտքը թիվ ԳԴ/0295/02/11 և թիվ ԳԴ/0303/02/11 կատարողական թերթերի շրջանակներում  առ 13.02.2019թ-ի դրությամբ  կազմում են համապատասխանաբար 2684 ԱՄՆ դոլարին համարժեք  ՀՀ դրամ և 1200 ԱՄՆ դոլարին համարժեք ՀՀ դրամ:

Կատարողական վարույթի շրջանակներում պարտապանին համասեփականության իրավունքով պատկանող գույքը՝ ք.Վարդենիսում գտնվող 134.1 քմ բնակելի տունը , գոմ՝ 89.8 քմ, խոհանոցը՝ 67.1 քմ և տնամերձ հողամասը՝ 0.0922 հա /մեկ լոտ/, 17.11.2017 թ-ին ներկայացվել է հարկադիր էլեկտրոնային աճուրդով իրացման՝ 5.850.000 ՀՀ դրամ մեկնարկային գնով:

 07.03.2019 թ-ի դրությամբ գույքի գինը նվազել է և ներկայումս կազմում է  790.248,3 ՀՀ դրամ, որի վրա բռնագանձման ենթակա՝ պարտապանին պատկանող 1/6 բաժնեմասը, կազմում է 131.708 ՀՀ դրամ:

Պարտապանի գույքի և դրամական միջոցների  նկատմամբ հայտարարվել է  հետախուզում,  որի արդյունքում արգելանք է կիրառվել պարտապան Գագիկ Ռուբենի Զաքոյանին համասեփականության իրավունքով պատկանող  մեկ միավոր տնամերձ հողամասի վրա` պարտապանի բաժնեմասի արժեքը չի բավարարում կատարողական թերթերի պահանջների կատարմանը:
Պարտապանին պատկանող այլ գույք կամ դրամական միջոցներ չեն հայտնաբերվել։

Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով,    «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 8-րդ կետով.
Ո Ր Ո Շ Ե Ց Ի
Կասեցնել 10.10.2014թ վերսկսված թիվ 00071697 կատարողական վարույթը 60-օրյա ժամկետով.
Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

Որոշման պատճենն ուղարկել կողմերին.

Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
    «Դատական ակտերի հարկադիր կատարման մասին¦ ՀՀ օրենքի 28-րդ հոդվածի 5-րդ մասի համաձայն հարկադիր կատարողի որոշման բողոքարկումը չի կասեցնում կատարողական գործողությունները, բացառությամբ օրենքով սահմանված դեպքերի:
Հարկադիր կատարող`                                                          Ա.Ժամխարյան
